Izquierda-Ezkerra talde parlamentarioari atxikita dagoen foru parlamentari Marisa de Simón Caballero andreak idatziz erantzuteko galdera aurkeztu du (10-22-PES-178), jakin nahi baitu “zer neurri ezarriko den jaiegun berezien ordainketa txandaka lan egiten duten profesional guztiei hedatzeko, Nafarroako Parlamentuak onetsitakoa betez”. Galdera hori dela-eta, hona hemen Nafarroako Gobernuko Osasuneko kontseilariak ematen duen informazioa:
Osasun Departamentuari atxikitako erakunde autonomoetako mahai sektoriala ekainaren 30ean bilduko da. Deialdiko gai-zerrendan jasotako aztergaietako bat izanen da 2022rako Nafarroako Aurrekontu Orokorrei buruzko 18/2021 Foru Legearen hamaseigarren xedapen gehigarria.
Hala, negoziatu eginen da “zein izanen diren egun bereziak aipatu modulua kobratzeari dagokionez, bai eta jaiegun berezietako modulua txanda arruntetan ari diren langile guztiei hedatzeko aukera ere”, 2022rako Nafarroako Aurrekontu Orokorrei buruzko abenduaren 29ko 18/2021 Foru Legearen hamaseigarren xedapen gehigarrian ezarritakoa betez.
Hori guztia jakinarazten dut, Nafarroako Parlamentuko Erregelamenduaren 194. artikuluan xedatutakoa betez.

